
Publikacija Kako učestvovati u plan-
iranju prostora u Kantonu Sarajevo nas-
tavak je edicije Smjernice za samoupra-
vu koju je CRVENA pokrenula 2017. go-
dine. Tadašnje izdanje je bilo posveće-
no lokalnoj samoupravi, mjesnim 
zajednicama, mehanizmima direktnog 
učešća u odlučivanju i drugim nefor-
malnim aktivnostima koje možete po-
duzeti s ciljem uvođenja balansa snaga 
koji omogućava lokalnoj zajednici da 
formira, zastupa i brani svoje interese. 
Oba izdanja su izrađena zahvaljujući 
podršci Fondacije Heinrich Boell, mno-
gobrojnih bliskih saradnika i saradnica 
udruženja Crvena i iskrenim uvidima 
građana i građanki s kojima sarađuje-
mo na terenu. Posebno zahvaljujemo 
inicijativi Hastahana Park za doprinos u 
pionirskom poduhvatu implementaci-
je prve građanske inicijative u općini 
Centar.

Planiranje prostora u Kantonu Sa-
rajevo obilježeno je velikom koncen-
tracijom interesa na malom području 
koju prati bezobzirna potrošnja resur-
sa i nedostatak vizije održive budućno-
sti grada (uključujući i općine koje ne 
ulaze u teritorijalni obuhvat Grada Sa-
rajeva). Za tu viziju budućnosti Saraje-
va potrebno je, smislenim planiranjem, 
stvoriti uslove za održivi razvoj grada, 
za poboljšanje nivoa kvaliteta života u 
Sarajevu, s čovjekom i zajednicama kao 
centralnim subjektima i objektima te 
vizije. Zbog toga je potrebno insistirati 

na istinskom učešću građana kako bis-
mo našli način da se predstave interesi 
svih subjekata uključenih u prostorno 
planiranje. Oba izdanja Smjernica mali 
su doprinos na putu ka ostvarenju gra-
da po mjeri građana. 

U prvom dijelu publikacije profesor 
Nihad Čengić piše o generalnoj ulozi 
prostornog planiranja i urbanizma u 
razvoju savremenih gradova i ekon-
omskoj stvarnost unutar koje se plan-
iranje danas bori za vlastito mjesto i 
smisao u društvu. Sa sviješću o izazovi-
ma koje ekonomski kontekst i logika 
postavljaju pred praksu planiranja po-
trebno je, tvrdi autor, afirmisati plan-
iranje gradova kao ultimativno javno 
pitanje te pitanje društvene etike koje 
u centar svog interesovanja stavlja 
održiv nastavak civilizacije.

Drugo i treće poglavlje daju odgov-
ore na niz pitanja vezanih za učešće u 
upravljanju prostorom u našem politič-
kom okviru; od odgovora na pitanja 
koji nivoi planova postoje, kako izgleda 
sam proces izmjene prostorno-plan-
ske dokumentacije, kako se zapravo 
donose odluke, te daje poseban osvrt 
na pravnu perspektivu procesa s pre-
gledom najčešćih oblika kršenja zako-
na u ovoj sferi. Pravnu analizu uradio 
je Aarhus centar iz Sarajeva. Oba dijela 
sadrže niz preporuka koje direktno po-
kazuju šta se može poduzeti. 

UVOD

Četvrti dio otvara uglavnom zane-
marenu temu rodne perspektive u 
planiranju prostora. Dali smo kratki his-
torijski pregled uvođenja takve kritičke 
perspektive u ovu sferu upravljanja, 
pokazali na koji način međunarodno 
pravo i propisi definišu učešće žena u 
procesima donošenja odluka te anali-
zirali kako se kroz određene norme ova 
tema tretira kod nas. Iz međunarodnog 
iskustva smo izdvojili modele dobre 
prakse i postavili niz preporuka o tome 
šta bi se moglo uraditi u cilju primjene 
rodne perspektive u prostornom plan-
iranju u Bosni i Hercegovini.

Prostorno planiranje, 
urbanizam i ekonomija

Društvo XXI vijeka, čovjeka, prirodu, 
grad i selo određuju dvije dominantne 
i sukobljene ekonomije – ekonomi-
ja liberalnog kapitalizma i ekonomija 
državnog kapitalizma. Prva je opisana 
kao “nekontrolisana” i njome upravlja-
ju banke, iza kojih može stajati država; 
a druga je opisana kao “kontrolisana” i 
njome otvoreno upravlja država. Inte-
resantno, i jedna i druga imaju za cilj 
dobro svih ljudi.

Postoje odlučni stavovi da ove 
ekonomije ne mogu osigurati željenu 
budućnost ljudi i biološki opstanak 
planete te da se moraju mijenjati. 
Ovakve stavove zastupaju i Ujedinjene 
nacije i pozivaju ekonomiju da se obra-
ti nauci i traži njezina znanja i potpu-
no nova rješenja (UN, 2011.). S druge 
strane, nauka se otvoreno izjasnila da 
su joj tokovi današnjeg razvoja nejasni 
– “nešto se događa, ali nije jasno šta” i 
nauka traži vrijeme da dobro razumije 
procese te dade rješenja.

Planiranje prostora i ekonomija su u 
stalnom konfliktu koji proizlazi iz suš-
tinske prirode ova dva učesnika plan-
iranja – ekonomija svoje postojanje 
gradi na stalnim promjenama, jer one 
potiču kretanje novca, dok planiranje 

teži stanju stabilnosti i balansa između 
glavnih učesnika razvoja: društva, 
ekonomije i prirode.

Savremeni, postmoderni liberal-
ni ekonomski procesi odlučujuće 
određuju budućnost, a svojom filozofi-
jom “sve može” kompromituju planira-
nu sadašnjost. Ove procese snažno po-
državaju i promovišu vlasti, a opisuju 
ih deregulacija planiranja, planska do-
kumentacija i relativizacija planerske 
profesije te, konačno, uspostavljanje 
stanja nereda.

Početkom XXI vijeka planeri i urban-
isti Evrope su konstatovali da planiran-
je prostora više ne postoji – razvoj dik-
tira ekonomija privatnog interesa. Pre-
ma njima, jedino što je preostalo u do-
menu profesije planiranja je infrastruk-
tura. U pogledu Bosne i Hercegovine 
i infrastruktura je predmet političkih 
procesa, kao što je izgradnja puteva 
koji “spajaju jedne narode”. I pored 
toga, struka prostornog i urbanističk-
og planiranja je i dalje nepokolebljiva 
u nastojanju da izgradi idealni prostor i 
grad, svjesna da to nije moguće. Ona je 
i romantična i realna, želi da promijeni 
svijet i zna da svijet ne može promijeni-
ti. Ipak, težnja struke u gradnji idealnog 
prostora i grada ne smije biti sputana.

PLANIRANJE PROSTORA U 
POLITIČKOJ EKONOMIJI 21. VIJEKA 
I ULOGA STANOVNIŠTVA

Ciljevi planiranja, urbanizma 
i politički procesi u svijetu i 
Bosni i Hercegovini

Temeljna teorija i principi razvoju 
grada XX vijeka, kao što su Atinska 
(1933.) i Machu-Picchu (1977.) povelje, 
te Varšavska deklaracija (1981.), stavl-
jaju čovjeka i prirodu u centar pažnje. 
Osnovni princip ovih dokumenata je 
red koji se može ostvariti planiranjem 
gradova, sa zadatkom da se kreira ur-
bani ekvilibrijum, a koji ruše “neodgov-
ornost i bezobzirnost privatnog intere-
sa”. Cilj prostorno-planerske i urbanis-
tičke struke jeste da grade takav pros-
tor koji će osigurati “(...) okvir slobode, 
dostojanstva, jednakosti i društvene 
pravde” za svakog čovjeka (Varšavska 
deklaracija, 1981.). O građenju prosto-
ra uče nas i svete knjige, prosvjetljujući 
nas porukama kako je “sve na korišten-
je, ali nije sve od koristi” i da “uživajući 
svoja prava koja nam pravno pripada-
ju, moramo osigurati da naše odluke/
radnje neće proizvesti štetu drugima”. 
Od objave svetih knjiga do danas čov-
jek nije ovladao ovim porukama.

Odnos između struke planiranja i 
političkih procesa ovisi o skladnosti 
ciljeva ova dva učesnika u planiran-
ju. Ako ciljevi nisu usklađeni, sukob je 
neizbježan. Ciljevi planerske struke su 
svevremenski, dok se ciljevi politike 

često mijenjaju. Najveći konflikti nasta-
ju kada politika preuzima ulogu struke 
ili vrši pritisak na struku da odustane 
od svojih dugoročnih ciljeva i da prakti-
kuje ostvarenje kratkoročnih političkih 
ciljeva. U ovakvim uslovima struka je 
zarobljena. Prakse politike i zarobljene 
struke nisu u skladu s proklamovanim 
ciljevima o urbanom razvoju, ljudskim 
pravima, slobodama i kvalitetnom ur-
banom životu. 

Može se učiniti da gradovi razvijene 
demokratije i ekonomije treba ili mogu 
da budu uzor razvoju u BiH, ali to nije 
uvijek tako. U državama SAD-a mo-
guće je da privatno zemljište bude ek-
sproprisano i nezakonito dodijeljeno 
drugom privatnom licu. U zemljama 
Evropske unije moguće je da budu fal-
sifikovani nalazi o strukturalnoj kvalite-
ti građevina kao opravdanje za rušenje 
stambenog naselja i “socijalno čišćen-
je” oko 3000 siromašnih stanovnika. U 
zemljama afričkog kontinenta domovi 
stotina hiljada siromašnih porodica 
bivaju porušeni, a stanovništvo prot-
jerano. Svu lošu planersku praksu je 
oblikovao interes ekonomskog profita, 
podržanog od strane vlasti i institucija 
planiranja. Širenje liberalne ekonomije 
na društvo u BiH rezultiralo je sličnim 
destruktivnim razvojem kao i u zemlja-
ma porijekla – nestanak poljoprivred-
nog i šumskog zemljišta, nestanak 

parkova i rekreativnih površina ili 
zanemarivanje društvenog standarda 
(obrazovanje, zaštita, kultura, umjet-
nost i dr.).

Planiranje prostora i 
uključenost građana

Proces planiranja prostora ili met-
odologija izvodi se u četiri faze: pri-
prema (mudrost), izrada (stručnost), 
donošenje (odgovornost) i provođenje 
plana (povjerenje). Planerska struka i 
nauka u BiH nepokolebljiva je u stavu 
da planiranje prostora nije valjano, 
nije  realno i ne može biti prihvaćeno 
od strane građana ako oni ne učestvu-
ju u donošenju plana. Učešće građa-
na, osim pravičnosti, čini izvanredan i 
nenadomjestiv metod planiranja pros-
tora i unosi u planiranje životnost. U 
modernoj historiji BiH učešće građana, 
njihova uloga, prava i obaveze mijen-
jale su se s izmjenama zakona, ali se 
važnost njihove uloge nije mijenjala u 
stavovima slobodne planerske struke. 

Pravo učešća bh. građana u plan-
iranju prostora u fazi donošenja plana 
i obaveza vlasti i struke da raspravi sve 
primjedbe i prijedloge te izvrši po-
trebne izmjene i dopune plana usta-
novljeno je 1949. godine. Do tada su 
građani imali pravo učešća u pogledu 
pitanja koja se odnose samo na njiho-

vo vlasništvo. Na prelazu u 60-e godine 
pravo učešća građana u odlučivanju o 
budućnosti preraslo je u obavezu, tj. 
zborovi birača su bili obavezni da do-
stave primjedbe i prijedloge na nacrt 
plana. 

Na prelazu u 70-e godine XX vijeka 
izrađeni su historijski dokumenti te-
orije i zakonodavstva planiranja u BiH. 
U njihovim osnovama je utvrđeno da 
“ako se prostor gradi za čovjeka, onda 
plan mora biti ‘građen’ sa čovjekom”, te 
da “otvorenost plana prema javnosti 
mora da bude obezbijeđena (...) (KU-
PUS, 1971.). Tada je ustanovljen metod 
učešća građana nazvan “javna anketa”, 
“kojom se obezbjeđuje aktivno uče-
šće građana i radnih organizacija kao 
neposrednih korisnika još u samom 
toku procesa izrade plana da se ne bi 
ostalo samo na instituciji ‘javnog uvi-
da’ koja se obavlja kada je plan već 
praktično izrađen” (KUPUS, 1972.). S 
početkom ekonomske liberalizacije u 
BiH 80-ih godina XX vijeka, pa sve do 
druge i treće decenije XXI vijeka, građ-
anima je dato samo pravo učešća u fazi 
donošenja plana i njegovih izmjena.

Današnjom zakonodavnom ma-
terijom nisu data jednaka prava svim 
građanima BiH da učestvuju i odlučuju 
o budućnosti prostora. U bh. entitetu 
Republika Srpska prava su zadržana 

samo u fazi donošenja plana, dok su u 
entitetu Federacija BiH uvedene revo-
lucionarne promjene, zacrtane 70-ih 
godina prošlog vijeka – građani FBiH 
su sada zakonski uključeni u sve faze 
planiranja. Ovdje je posebno važna uk-
ljučenost u fazu pripreme plana. Faza 
pripreme plana je najvažnija od 
prve tri faza – to je faza donošenja 
mudrih odluka o budućnosti – sve 
ostale faze su razrada planirane 
budućnosti. U fazi provođenja plana, 
a čiju praksu mogu karakterisati izm-
jene i dopune planova, zakonodavna 
materija je građanima osigurala ista 
prava kao i u procesu kreiranja plana. 
Čini se da je sve uredu – slika o učešću 
građana je potpuna, međutim, ona 
nema značenje. 

Građani i renesansa 
planiranja prostora i grada

Bosna i Hercegovina ima dugu 
tradiciju, vrijedna svevremenska i na-
predna znanja i iskustva u planiran-
ju prostora i grada. U svom razvoju 
javne planerske institucije su proizvele 
vrhunske naučne i stručne planske 
dokumente i pokazale kapacitete da 
mogu planirati najbolju budućnost za 
sve. Razvoj zakonodavne materije je 
dostigao nivo kojim su dovoljno dobro 
afirmisana i regulisana prava i slobode 
svih učesnika u planiranju, a posebno 

građana. Za planere su mišljenja i ideje 
građana o budućnosti vrijedna, inspi-
rativna i nadahnjujuća – bez učešća 
građana planovi bi bili prazni, ne-
dovršeni i tehnicizirani. U poređenju s 
evropskom praksom u BiH su razvijane 
napredne metode planiranja i učešća 
građana. 

Tvrdi se, ipak, da su vlasti od 1995. 
godine izgubile mudrost, planerske 
institucije vještine, a odgovornost u 
donošenju planova ne postoji. Pov-
jerenje koje je su im dali građani iznev-
jereno je – i više od toga, onoliko koliko 
se razvijaju slobode građana, toliko oni 
koji “daju” slobode, nevidljivo angažuju 
aparate sistema da te slobode onemo-
guće. Pored nevidljivih aparata, koriste 
se i vidljivi, kao što su zanemarivanje 
građana, pritisci, iscrpljivanje, lažna ili 
necjelovita dokumentacija, prepravl-
janje zapisnika i isključivanje građana 
iz procesa kreiranja budućnosti. Kao 
i prije sto godina, vlast i zarobljena 
struka neumorno nadređuju privatni 
interes javnome.

Danas postavljamo pitanje: šta to nis-
mo dobro vidjeli i zašto smo došli u ovu 
poziciju? Nepovjerenje i strah opisuju 
odnose između učesnika planiranja. 
Jaz između vlasti, struke i građa-
na nikad nije bio veći i još raste. 
Sadašnjost prostora nikad nije bila 

u većem neredu, a budućnost nikad 
nije bila neizvjesnija.

Postoji samo jedan scenarij dobre 
budućnosti prostora i građana – plan-
iranje prostora mora ponovo postati 
javno i domen etike. Zadatak i odgov-
ornost u izgradnji “pravog puta” imaju 
isključivo vlast i struka. U ovom sce-
nariju današnja slaba vlast i zaroblje-
na struka počinju da čine stvari onako 
kako je zakonima propisano i planovi-
ma dogovoreno, te unaprjeđuju i sebe i 
zakone i planove. Vlast postaje snažna, 
struka progresivna, a građani praktiku-
ju stečeno pravo učešća u svim fazama 
planiranja prostora. U ovom scenariju 
grad se gradi za čovjeka i sa čovjekom.

Samo je u ovakvim uslovima moguće 
očekivati nadgradnju i podršku građa-
na u planiranju prostora, praktikovanu 
kroz bogate metode, npr. ankete, ra-
dionice, građanske panele, igre, sce-
narije ili direktno uključivanje građa-
na u upravna i ekspertna tijela koja 
odlučuju o budućnosti. Ove metode 
se praktikuju kao izraz vlasti i struke o 
visokoj zainteresovanosti za mišljen-
je građana o budućnosti. Iskustva su 
pokazala da građani uključeni u tije-
la koja odlučuju o budućnosti mogu 
proizvesti tako slobodne scenarije 
budućnosti na koje ni stručnjaci nisu 
spremni. 

Predstavnička i izborna demokrati-
ja ograničene su forme demokratske 
samouprave. Povremeno biranje pred-
stavnika koji onda više nisu obavezni da 
isporuče bilo šta u formi javne politike 
onima koji su ih birali ili, gore, mogu 
provoditi politike na štetu onih koji 
su ih birali, način je da se na manjinu 
prenese sva moć odlučivanja. Umjesto 
toga proces u kojem se javna politi-
ka formuliše mora biti demokratizo-
van. Participativni mehanizmi  učest-
vovanja nastoje biti odgovor na ovo 
pitanje. Jednom kada se ovaj proces 
demokratski otvori, dobijemo javne 
politike u skladu s potrebama većine. 
Iako načelno zvuči jednostavno, u prak-
si je potpuno suprotno. Kako postaje 
sve jasnije, osnovno pitanje ne tiče 
se moći da se učestvuje u formulisan-
ju politika već sposobnosti da se one 
provedu u djelo unutar promjenjivog 
tržišnog i regulativnog ekosistema.                                                

Presudno pitanje participativnih me-
hanizama tiče se stepena uticaja koji 
je moguće ostvariti pojedinim meh-
anizmima. Američka autorica Sherry 
R. Arnstein je 1969. godine razradila 
model poznat pod imenom „ljestvica 
participacije“. Čini ga osmostepena 
skala uticaja u odnosu na tri šire kate-
gorije, kao što se može vidjeti na ilus-
traciji.

Najniže na ljestvici nalazimo kate-
goriju neparticipacije – participacija 
formalno postoji, ali uz pomoć nje nije 
moguće ostvariti bilo kakav uticaj. Da-
kle, formalni mehanizmi postoje, ali 
ne proizvode nikakve efekte na  upra-
vljanje. Njena je funkcija da pribavi le-
gitimitet onima koji je organizuju, a u 
praksi dozvoljava da oni nad kojima se 
vlada izraze frustracije, ali i da se njima 
manipuliše tako da se čini kako je neka 
moć ipak u rukama učesnica i učesnika.  

Sljedeća kategorija na ljestvici obuh-
vata odnose pretvaranja. Formalna 
participacija je omogućena, ali ne 
nosi nikakvu stvarnu moć i  služi za 
informisanje i konsultacije, odnosno 
za smirivanje društvenih tenzija koje 
mogu postojati kroz uključivanje. 
Samo uključivanje je i dalje bez di-
rektnih posljedica, s tim da može biti 
uzeto u obzir ili na neki način integri-
sano u datu odluku. Posljednja kate-
gorija označava sve one participativne 
odnose gdje postoji stvarna građans-
ka moć. Ona može biti izražena kao 
moć su-odlučivanja u situacijama gdje 
participativni efekt postaje dodatni 
faktor koji igra ulogu u definitivnom 
ishodu odlučivanja, te kao moć ek-
skluzivnog odlučivanja u situacijama 
gdje su stavovi formulisani kroz partic-
ipativni proces jedini faktor odlučivan-
ja. Ilustrativan slučaj ekskluzivnog 

ŠTA ZNAČI UČESTVOVATI 
U UPRAVLJANJU

građanska kontrola

delegirana moć

partnerstvo

mirenje

konsultacije

informisanje

terapija

manipulacija

Model ljestvice  participacije

građanska moć

pretvaranje

neparticipacija

odlučivanja nalazimo u takozvanom 
participativnom budžetiranju, koje 
je zapravo i mehanizam demokra-
tizovanja procesa donošenja javne 
politike. U praksi je prvi put testirano 
u brazilskom gradu Porto Alegre 1989. 
godine i od tada se proširilo širom svi-
jeta. Postoje brojne specifične varijaci-
je, ali se u općem smislu tiče procesa 
planiranja i realizacije lokalnog budže-
ta. Nigdje stanovništvo nema pravo da 
suvereno raspolaže cijelim budžetom, 
već samo manjim procentom lokalnog 
budžeta. U primjeni se razlikuju pre-
ma raspoloživom procentu budžeta, 
načinu trošenja i stepenu kontrole i na-
dzora nad njegovim trošenjem.

Iako se radi o sada već veoma staroj 
koncepciji, ljestvica participacije nam 
i danas može poslužiti kao alat za oc-
jenu pojedinačnih mehanizama partic-
ipacije koji su nam dostupni. Najbliži 
stepenu ekskluzivne građanske moći 
bio bi, u načelu svuda prepoznati, 
mehanizam lokalnog referenduma. 
Uprkos tome, stvarna praksa lokalnog 
referendumskog odlučivanja praktič-
no je nepostojeća. Slično je i s javnim 
raspravama kao jednim od centralnih 
mehanizama učestvovanja u upravl-
janju prostorom. Neki naši prethod-
ni izvještaji kao i iskustvo iz javnih 
rasprava – obaveznom elementu 
procesa izrade ili izmjena i dopuna 
prostorno-planske dokumentacije – 
pokazuju da mehanizam služi samo 
da bi se stvorio privid učešća, dok 
vlasti zapravo ne žele partnerski 
odnos s građanima niti bilo kakvu 
vrstu kontrole i moći da usmjeravaju 
ove procese na stranu stanovništva.

Upravljanje gradovima u Bosni i 
Hercegovini u praksi slijedi ono što se 
naziva regulatorno planiranje koje funk-
cioniše prvenstveno kao izrada mapa, 
tj. planova sadašnjega i budućeg stanja 
u prostoru. Planovi se donose na duži 
period, predstavljaju srednjoročnu 
bazu razvoja u odnosu na koju se 
definišu drugi detaljniji planovi te sek-
torski, specifični i kratkoročni razvojni 
okviri poput strategija, ali i specifični 
projekti.

U domaćoj praksi planiranja u primje-
ni je sistem višestrukih planskih nivoa. 
Nivoi se razlikuju na osnovu obuhvata 
i stepena detalja u razradi plana. Raz-
rađen sistem planiranja ustanovljen je 
i jednim dijelom naslijeđen iz socijalis-
tičkog perioda, s tim da je rekonstruisan 
u skladu s novom političko-administra-
tivnom realnošću zemlje. Danas su u 
Bosni i Hercegovini, kao demonstracija 
izrazito političke naravi upravljanja 
prostorom, planski nivoi i nadležnos-
ti organizovani oko političke podjele 
zemlje koju čine dva entiteta, jedan 
distrikt, 10 kantona u jednom entitetu, 
drugi entitet je bez kantona, te 144 
općine definisane kao jedinice lokalne 
samouprave. Sistem planova možemo 
zamisliti kao hijerarhijsku strukturu pla-
nova različitog nivoa koji su vertikalno 
integrisani. U teoriji i normi razlikuju se 
planovi višeg i nižeg reda. Planovi višeg 
reda su po pravilu razvojni planovi ko-
jima se definišu prostorne zone, opći 

uslovi korištenja i karakter zemljišta, 
posebni dugoročni ciljevi i razvojni 
orijentiri itd., te se utvrđuju na više de-
cenija. Planovi nižeg reda se utvrđuju 
za kraći rok i njima se definišu konkretni 
okviri za prostorno uređenje i gradnju.

Ustav BiH prostorno planiranje i 
uređenje ne utvrđuje kao državnu na-
dležnost. Tako ne postoji ni objedinju-
jući državni prostorni plan, niti državni 
zakon ili strategija prostornog razvoja. 
Entiteti su primarni akteri planiranja 
prostora. Nadležnosti su onda u većoj 
ili manjoj mjeri raspoređene na niže 
nivoe uprave, tj. na kantone, gradove i 
jedinice lokalne samouprave. U skladu 
s ciljevima utvrđenim u osnovnim za-
konima planiranje treba postići održiv 
i izbalansiran razvoj, osigurati zaštitu 
prirodnih resursa i kulturnog naslijeđa 
i razvoj u skladu s ograničenjima, po-
trebama i mogućnostima. Oslanja se i 
na evropske principe prostornog plan-
iranja. 

Važno je razlikovati strateške/razvo-
jne planove koji se donose na dugi pe-
riod i definišu opće ciljeve i parametre 
onoga što je u budućnosti moguće i 
potrebno, od provedbenih/detaljnih 
planova koji doslovno definišu šta će 
biti izgrađeno u predmetnom prostoru 
(visina objekta, gabariti, hortikulturno 
uređenje, javne površine, servisi i dr.).  

KAKO SE KOD NAS UPRAVLJA 
PROSTOROM I KOJI NIVOI 
PLANOVA POSTOJE

Osim ovim osnovnim okvirom, upravljanje prostorom je dodatno razrađe-
no kroz kantonalne norme koje dalje razrađuju sopstvene funkcije i obaveze u 
planiranju te delegiraju nadležnost nad planiranjem na općine i gradove. Tako su 
primarni agenti planiranja na teritoriji FBiH sama Federacija, pojedinačni kan-
toni i jedinice lokalne samouprave – općine i gradovi. U Kantonu Sarajevo je do 
2017. godine važna uloga u planiranju bila dodijeljena Gradu Sarajevo. S novim 
Zakonom o prostornom uređenju Kantona Sarajevo Grad je kao jedinica lokalne 
samouprave razriješen većine nadležnosti u domeni prostornog planiranja, dok 
su primarno pravo inicijative i glavnina izvršne moći dodijeljeni općinama.

Vrste planova

Vrsta plana RS FBiH/KS

Strateški/razvojni

Period: 20 godina 
(FBiH/RS)

Prostorni plan 
Prostorni plan posebnih područja, 
Zajednički prostorni plan dviju ili 

više opština
Prostorni plan opštine 

Urbanistički plan

Prostorni plan FBiH/KS
Prostorni Plan posebnih područja 

FBiH/KS
Urbanistički plan

Sprovedbeni/
detaljni

Period: 5(FBIH) 
10 (RS) godina

Zoning plan, 
Zoning plan posebnh područja 

Regulacioni plan
Urbanistički projekat i plan 

parcelacije

Zoning plan 
Regulacioni plan

Urbanistički projekat

Možemo reći da je prostorno plan-
iranje preduslov za plansku izgradnju 
kojom se stvaraju povoljni uslovi za 
život, rad i zdravlje čovjeka te dugoroč-
no upravljanje prirodnim dobrima. Da 
bismo pojasnili ovaj proces, dat ćemo 
odgovore na osnovna pitanja o pro-
cesu i sudionicima izmjena prostor-
no-planske dokumentacije kako biste 
znali ko je ko u ovom procesu, kome se 
obraćate te kada možete i treba da se 
uključite.

Šta je prostorno-plansko 
uređenje

Prostorno-plansko uređenje po-
drazumijeva korištenje, zaštitu i up-
ravljanje prostorom u cilju održivog 
razvoja na osnovu cjelovitog pristupa 
planiranju prostora. Zakon o prostor-
nom uređenju KS-a definira prostorno 
planiranje i prostorno uređenje kao 
skup aktivnosti – istraživanje,  provje-
ru  i  ocjenu  mogućnosti  zahvata  na 
prostoru Kantona; korištenje, zaštitu i 
način upravljanja prostorom; praćenje 
stanja u prostoru te izradu i donošenje 
planskih dokumenata kao i provođen-
je i praćenje provođenja planskih do-
kumenata.

Uloga prostornog plana i 
prostornih standarda

Odnosi u prostoru se regulišu pla-
novima i prostornim standardima. 

KAKO SE MIJENJAJU PLANOVI 
I DONOSE ODLUKE

Prostorni planovi su planerski doku-
menti širokog područja djelovanja, te 
su strogo namjenski propisi za regu-
laciju određenog područja prostora. 
Prostorni standardi su forme kojima 
se određuju osnovna pravila, kriteriji, 
standardi, normativi; pretežno se prop-
isuju u formi zakona i ostalih akata na 
nivou države ili njezinih jedinica (feder-
acije, regije). Prostorni plan je zapravo 
„dokument o odgovornom korišten-
ju zemljišta“ i u domenu prostorne 
politike može biti pandan zakonskom 
dokumentu u bilo kojem drugom do-
menu javne uprave.

Ko su prostorni planeri

Jednostavno rečeno, to su osobe 
koje izrađuju prostorne planove, mada 
pravno to zanimanje ne postoji, nego 
plan izrađuje multidisciplinarni tim 
različitih stručnjaka. Nalazimo ih u za-
vodima za planiranje, na institutima 
i u drugim stručnim institucijama os-
posobljenim za izradu različitih vrsta 
planskih dokumenta.

Ko su subjekti planiranja

To su fizičke ili pravne osobe koje 
imaju određen interes za predmet-
ni prostor. Planerski se odnos prema 
nekretninama u prostoru uspostavlja 
u dva osnovna oblika: prema vlasništ-
vu i prema interesu, a obje kategorije 
mogu biti društvene ili privatne, te je 
osnovna razlika između ova dva pojma 

u njihovim ciljevima. Subjekti plan-
iranja mogu imati različite interese, 
pa je iz tog razloga bitno voditi ot-
vorene participativne događaje 
kako bi se uskladili različiti zahtjevi s 
prostornim standardima i potrebama 
zajednice. 

Da li je planska 
dokumentacija javno 
dostupna

Svi usvojeni planski dokumenti su 
javni. Oni su normativni akti, tj. prop-
isuju ono što je dozvoljeno i moguće, 
zbog čega su stalno dostupni na javni 
uvid kod kantonalnog Zavoda  za  plan-
iranje razvoja i Ministarstva prostornog 
uređenja, građenja i zaštite okoliša te 
nadležnih općinskih i gradskih službi. 
Odluke o usvajanju i provođenju te 
tekstualni dio planskog   dokumenta 
objavljuju se u Službenim novinama 
Kantona  Sarajevo, dok elektronska ver-
zija mora biti dostupna na web-stranici 
Kantona, Grada ili općine u cilju in-
formisanja zainteresovanih subjeka-
ta i javnosti. Web-stranica Zavoda za 
planiranje razvoja KS-a pod sekcijom 
Planska dokumentacija je dobra polaz-
na tačka ako želite da se informišete o 
predmetnom planu,  njegovoj vrsti te o 
fazi izrade u kojoj se nalazi. Dostupne 
su i odluke nadležnih tijela (Gradsko 
i općinska vijeća ili Skupština KS-a) o 

usvajanju plana ili pokretanju izrade, 
dopune ili izmjene plana. Odluku o us-
vajanju plana prati odluka o njegovom 
provođenju u kojoj možete naći sve de-
talje vezane za to, poput granica pros-
torne cjeline, urbanističko-tehničkih 
uslova za izgradnju građevina, uslova 
za uređenje građevinskog zemljišta, 
uređenje zelenih i slobodnih površina, 
odnos prema postojećim objektima i 
uslove pod kojima se pojedine djelat-
nosti mogu obavljati u planiranom 
prostoru i sl. (Link za pristup: https://
zpr.ks.gov.ba/planska-dokumentacija)  

Ko može biti nosilac pripreme 
planskog dokumenta 

Nosilac pripreme dokumenta pros-
tornog uređenja imenuje se odlukom 
o pristupanju izradi ili izmjeni doku-
menta prostornog uređenja u skladu 
s odredbama Zakona o prostornom 
uređenju. Nosioci pripreme planskih 
dokumenata mogu biti: 1) Vlada 
Kantona (za planove koje usvaja Sk-
upština KS-a, npr. Prostorni plan Kan-
tona Sarajevo); 2) gradonačelnik/ca 
Grada Sarajeva (za planove koje su 
započeli prije donošenja Zakona o pros-
tornom uređenju iz 2017. godine, poput 
Regulacionog plana za Kvadrant B) i 
3) općinski načelnik/ca (za planove 
koje usvaja općinsko vijeće). Nosioci 
pokreću izradu i izmjene planskih do-

https://zpr.ks.gov.ba/planska-dokumentacija
https://zpr.ks.gov.ba/planska-dokumentacija

kumenata. Nosilac pripreme dužan je 
javno objaviti poziv vlasnicima nekret-
nina u obuhvatu planskog dokumenta 
da dostave svoje prijedloge i sugestije 
u roku od 30 dana za određena planska 
rješenja na zemljištu.

Ko je nosilac izrade planskih 
dokumenata

Nosilac izrade planskih dokume-
nata je Zavod za planiranje razvoja 
KS-a koji ima mogućnost da angažuje 
i pravno lice registrovano za takav vid 
djelatnosti (privatne firme specijalizo-
vane za taj vid aktivnosti). Nosilac iz-
rade mora pripremiti skraćenu verziju 
tekstualnoga i grafičkog dijela doku-
menta prostornog uređenja koji tre-
ba biti razumljiv svim korisnicima 
prostora. Tekstualni dio sadrži obra-
zloženje za izradu dokumenata, ciljeve 
prostornog razvoja, planirano prostor-
no uređenje te odredbe za provođen-
je dokumenta prostornog uređenja. 
Grafički dio sadrži kartografske prikaze 
i grafičke priloge na kojima se prikazu-
je stanje i planirani zahvati u prostoru. 

Ko usvaja planske dokumente

Planske dokumente usvaja Skupština 
Kantona, odnosno Gradsko ili općinsko 
vijeće. O dokumentima se raspravlja, te 
se potom usvajaju u formi odluke gla-
sanjem na sjednicama ili se odbacuju. 
Sjednice su po pravilu javne i možete 

im prisustvovati. Skupština odnosno 
vijeća raspravljaju o nacrtu planskog 
dokumenta i stavljaju ga na javni uvid 
i javnu raspravu pod uslovima i u tra-
janju utvrđenim u odluci o pristupan-
ju izradi/izmjeni  i dopuni planskog 
dokumenta. 

Ko čini savjet plana

Nosilac pripreme plana (Vlada Kan-
tona, gradonačelnik/ca Grada Sarajeva, 
općinski načelnik/ca) posebnom odlu-
kom može (ali ne mora) formirati sav-
jet plana radi stručnog praćenja izrade 
planskog dokumenta, stručne rasprave 
o svim fazama  izrade,  utvrđivanja  os-
novne  koncepcije  prostornog razvo-
ja te usaglašavanja stavova i interesa. 
Čine ga istaknuti stručnjaci iz oblasti 
prostornog planiranja: urbanizma, ar-
hitekture, građevinarstva, saobraćaja, 
energetike, okoliša, ekonomije i dr. 
oblasti. Savjet nema nikakvu izvršnu 
moć.

Ko finansira pripremu, 
izradu i praćenje provođenja 
planskih dokumenata

Sredstva se po pravilu izdvajaju iz 
budžeta Kantona, Grada i općina, 
zavisno od  nadležnosti.  Ako  se  radi  
o zajedničkom planskom dokumentu 
za područje dviju ili više općina, sred-
stva se izdvajaju iz budžeta tih općina. 
Investitor također može finansirati 

izradu detaljnoga planskog dokumen-
ta za određeno područje, ali bez prava 
nametanja zahtjeva i rješenja koja  nisu  
u  skladu  s  urbanističkim,  odnosno  
prostornim planom.  Zakon dozvoljava 
da se sredstva obezbijede i iz drugih 
izvora.

Ko može pokrenuti izradu, 
izmjenu ili dopunu planskog 
dokumenta

Različiti subjekti mogu biti pokretači 
izrade novih ili izmjena postojećih 
planskih dokumenata. Skupština Kan-
tona ili Gradsko, odnosno općinska 
vijeća; Vlada Kantona, gradonačelnik/
ca, općinski načelnik/ca; organi uprave 
i službe jedinica lokalne samouprave;  
upravne organizacije, javna preduzeća 
i ustanove; privredne i strukovne ko-
more; savjeti mjesnih zajednica; vlas-
nici zemljišta i građevina; potencijalni 
investitori; nevladine organizacije i 
udruženja građana. Inicijativa za izm-
jenu ili dopunu mora biti stručno i 
detaljno obrazložena u skladu s pro-
gramom mjera i aktivnosti za una-
pređivanje stanja u prostoru. Inicija-
tiva se upućuje Ministarstvu, odnosno  
nadležnoj gradskoj ili općinskoj službi 
koje dalje postupaju po propisanoj 
proceduri. Razlog za pokretanje inici-
jative ne može  biti argument da niste 
učestvovali ili da niste bili u prilici da 
učestvujete u procesu planiranja kada 
se donosio planski dokument.  

Ko organizuje javni uvid i 
javnu raspravu i pod kojim 
uslovima

Nosilac izrade je dužan predstaviti 
nacrt planskog dokumenta nosiocu 
pripreme i savjetu   plana (ako je formi-
ran);  nakon  diskusije  o  njemu  na-
crt  se  prihvata zaključkom   nosioca   
pripreme i prosljeđuje Skupšini Kanto-
na, odnosno Gradskom ili općinskom 
vijeću na razmatranje i utvrđivanje. U 
suprotnome nacrt se vraća nosiocu iz-
rade s primjedbama, sugestijama i ro-
kom za doradu, nakon čega se ponavl-
ja prethodna procedura. 

Kada nacrt plana bude usvojen, on se 
stavlja na javni  uvid  i  javnu  raspravu  
pod  uvjetima  i  u  trajanju utvrđenom 
u odluci o pristupanju izradi plansk-
og dokumenta koja je akt koji pokreće 
proces planiranja.  O mjestu, vremenu 
i načinu izlaganja nacrta planskog 
dokumenta na javni uvid javnost tre-
ba biti obaviještena oglasom koji se 
objavljuje u sredstvima javnog infor-
misanja najmanje tri puta, s tim da se 
prva obavijest objavljuje osam dana 
prije početka javnog uvida, a druge 
dvije dva dana uzastopno neposredno 
pred početak javnog uvida. Javni uvid 
za planske dokumente iz nadležnos-
ti Kantona ne može trajati kraće od 
60 niti duže od 90 dana. Javni uvid 
za planske dokumente iz nadležnosti 
Grada i općine može trajati za detal-

jne planske dokumente do 30 dana. 
Nacrt mora biti izložen, mora biti 
fizički pristupačan; nosilac pripreme 
mora obezbijediti prisustvo stručnih 
lica koja mogu dati pojašnjenja, a pr-
venstveno je namijenjeno vlasnicima 
zemljišta i korisnicima prostora u po-
dručju obuhvaćenom planom, dok se 
skraćeni nacrt službeno dostavlja os-
talim zainteresovanim stranama kao 
sudionicama planiranja. Za izlaganje 
mogu poslužiti prostorije kantonalne 
skupštine, Gradskoga ili općinskog vi-
jeća ili mjesnih zajednica. Nosilac pri-
preme plana je obavezan da na svakom 
mjestu na kojem  je  izložen  nacrt  pla-
na  obavijesti  javnost  da  se detaljnije 
informacije, objašnjenja i pomoć u for-
mulisanju primjedbi mogu dobiti kod 
nosioca pripreme i nosioca izrade ili 
kod dežurnog stručnog lica na mjestu 
izlaganja. Primjedbe, prijedlozi i 
mišljenja o nacrtu plana upisuju se 
u svesku s numerisanim stranicama, 
koja se mora nalaziti u prostoriji u kojoj 
se nacrt izlaže ili se dostavljaju  potom  
u  pisanom obliku nosiocu pripreme. 
Nosilac pripreme je dužan da omo-
gući i dostavljanje primjedbi na nacrt 
putem elektronske pošte. Obavezno 
je organizovanje javnih skupova s 
raspravom o nacrtu detaljnog plana 
u svakoj mjesnoj zajednici (ili dijelu 
MZ) koja je obuhvaćena planom. 

Koje norme regulišu ovo polje

Normativni okvir upravljanja pros-
torom čine strateški dokumenti pros-
tornog razvoja, zakoni i posebna vrs-
ta zakonskih dokumenata – planova. 
Glavna zakonska norma u FBiH koja 
uređuje planiranje korištenja zemljišta, 
razvoj, usvajanje i provođenje doku-
menata planiranja i definiše odgovo-
rne organe je Zakon o prostornom 
planiranju i korištenju zemljišta 
FBiH. Norma istog reda je i Uredba o 
jedinstvenoj metodologiji za izradu 
dokumenata prostornog uređenja 
kojom se utvrđuje postupak pripreme, 
izrade i sadržaj dokumenata prostor-
nog uređenja na svim nivoima pros-
tornog planiranja u Federaciji Bosne 
i Hercegovine. Planiranjem se, u za-
konskom smislu, smatra plansko up-
ravljanje, korištenje zemljišta i zašti-
ta prostora kao posebno vrijednoga 
i ograničenog dobra. 

Ko je nadležan za koji plan

 Prostorni plan Kantona i Pros-
torni plan područja posebnih 
obilježja od  značaja  za Kanton 
donosi Skupština Kantona Sarajevo.

 Urbanistički plan za urbano 
područje Grada Sarajeva dono-
si Gradsko vijeće Grada Sarajeva, 
a urbanističke planove za urba-
na područja vangradskih općina 
donosi općinsko vijeće vangradske 
općine.

 Zoning planove za područje 
općina u sastavu Grada Saraje-
va, kao i one van obuhvata grada 
donosi općinsko vijeće. 

 Regulacione  planove  za  pod-
ručje  općina  u  sastavu  Grada Sa-
rajeva, kao i za one izvan njegove 
teritorije donosi općinsko vijeće. 
Regulacione planove koji u svom   
području planiranja obuhvata-
ju prostore dviju općina donose 
zajednički u istovjetnom  tekstu  
općinska  vijeća  općina  čiju  ter-
itoriju obuhvataju regulacioni pla-
novi.

Kada treba da se uključite

Participacija u upravljanju pros-
torom definisana je općim normama 
vezanim za učestvovanje stanovništva 
u procesu donošenja odluka na nivou 

lokalne samouprave, koje su dodatno 
razrađene u općinskim statutima te 
spomenutoj Uredbi o jedinstvenoj met-
odologiji za izradu dokumenata pros-
tornog uređenja prema kojoj građani 
imaju pravo da aktivno učestvuju u 
procesu izrade ovih dokumenata u 
svakoj fazi izrade prostorno-plan-
ske dokumentacije. Članom 7. ove 
uredbe propisano je da je u svim fa-
zama pripreme i izrade dokumenata 
prostornog uređenja na svim nivoima 
prostornog planiranja u Federaciji BiH 
obavezno osigurati sudjelovanje jav-
nosti. Nosilac pripreme (i/ili savjet pla-
na) obavezni su izraditi program ukl-
jučivanja javnosti u proces pripreme 
i izrade svih dokumenata prostornog 
uređenja. Programom uključivanja 
javnosti precizno se definišu načini 
uključivanja javnosti (organizovanje 
tribina, okruglih stolova, javnih raspra-
va i drugih oblika uključivanja javnosti) 
u svim fazama pripreme i izrade doku-
menta prostornog uređenja. 

Napomena

 Dobro pratite kada će biti objavljena 
informacija o participativnom događa-
ju! Naše iskustvo nam govori da su in-
formacije o održavanju javnih rasprava 
često neadekvatno oglašene. Pratite 
web-stranice općina, Ministarstva i Za-
voda te uobičajena mjesta gdje oglaša-
vaju ove događaje – stupovi rasvjete, 
hodnici, oglasne ploče u općinama i 
mjesnim zajednicama.

Koji su formalno-pravni 
koraci u pripremi i izradi 
planova

Postupak pripreme i izrade prostor-
nog plana obuhvata dvije osnovne 
faze:

a) pripremu i izradu prostorne os-
nove,

b) izradu prednacrta, nacrta i prijed-
loga prostornog plana.

U odlukama o izmjenama i dopuna-
ma planova posebno se definišu 
rokovi za pripremu i izradu plana 
koji se mogu u koracima u manjoj mjeri 
razlikovati, npr. negdje neće biti koraka 
„osnovna koncepcija plana“, dok će u 
drugom slučaju biti korak „podloge za 
izradu plana“ i sl. 

 Odluka o pristupanju izradi ili 
izmjeni planskih dokumenata

Prije   pristupanja   izradi   ili   izm-
jeni   planskih   dokumenata Skupština 
Kantona, Gradsko ili općinsko vijeće, 
zavisno od nadležnosti, donosi odluku 
o pristupanju izradi ili izmjeni planskih 
dokumenata. Odluka o pristupanju iz-
radi prostornog plana Kantona obavez-
no sadrži i stratešku procjenu uticaja na 
okoliš, dok se za ostale planske doku-
mente ova obaveza   utvrđuje  po pre-
thodno  pribavljenom  mišljenju  Mini-
starstva prostornog uređenja, građen-
ja i zaštite okoliša Kantona Sarajevo. 

Prednacrt i nacrt planskog do-
kumenta 

Nosilac izrade (Zavod) obavezan 
je nosiocu pripreme (Kanton, Grad, 
općina) predati prednacrt planskog 
dokumenta, koji se dostavlja i savjetu 
plana radi davanja stručnog mišljen-
ja koje prethodi utvrđivanju nacrta 
planskog dokumenta. Na PREDNA-
CRT PLANA nosilac pripreme plana 
i članovi savjeta (ako je formiran) 
daju eventualne primjedbe, prijed-
loge i sugestije, zauzima se stav i for-
muliraju zaključci s preporukama koji 
se dostavljaju nosiocu izrade. Nosilac 
izrade razmatra primjedbe, mišljenja 
i sugestije na prednacrt, prihvaćena 
rješenja ugrađuje u nacrt planskog 
dokumenta i dostavlja ga nosiocu pri-
preme, uz odgovarajuće obrazloženje. 

NACRT PLANSKOG DOKUMEN-
TA 

Sadrži grafički i tekstualni dio, a 
za potrebe rasprave na javnim skupo-
vima i sjednicama Skupštine Kantona, 
odnosno Gradskog i općinskog vijeća, 
posebno se izrađuje skraćeni nacrt s 
najvažnijim grafičkim i tekstualnim 
prilozima  koji su dovoljno detaljni i in-
formativni. Nacrt planskog dokumenta 
u elektronskoj formi postavlja se i na 
web-stranicu nosioca pripreme (Kan-
ton, Grad, općina). Skupština  Kantona,  
odnosno  Gradsko  ili  općinsko  vijeće 
razmatra i utvrđuje nacrt planskog do-
kumenta i stavlja ga na javni  uvid  i  

U procesu izrade planskih dokumenata treba razlikovati dvije osnovne faze to-
kom kojih se šire raspravlja o planskom dokumentu: faza prednacrta i faza nacrta 
planskog dokumenta. U fazi PREDNACRTA plana građani direktno ne učestvu-
ju. Mišljenje, prijedloge i sugestije daje nosilac pripreme (Vlada Kantona, gra-
donačelnik/ca Grada Sarajeva, općinski načelnik/ca) i članovi savjeta plana (ako 
je formiran). Ponekad u ovoj fazi budu uključeni potencijalni investitori, ali ne i 
građani. 

Građani mogu direktno učestvovati nakon što se utvrdi NACRT planskog do-
kumenta. Provodi se javni uvid (koji traje 30 dana), te javna rasprava kao fi-
nalni događaj tokom kojeg građani dobivaju na licu mjesta stručna pojašnjenja i 
mogu direktno uputiti komentare (prijedloge i primjedbe) predstavnicima vlasti. 
Vaš komentar u pisanoj formi možete poslati za vrijeme trajanja uvida. 

javnu  raspravu pod  uslovima i u tra-
janju utvrđenom u odluci o pristupan-
ju izradi planskog dokumenta.

 Prijedlog planskog dokumenta 

Prijedlog planskog dokumen-
ta utvrđuje se na osnovu nacrta 

nakon provedenih faza javnog uvida 
i rasprave i na osnovu stava nosioca 
pripreme o primjedbama, sugestijama 
i mišljenjima na taj nacrt. Po održanom 
javnom uvidu i javnoj raspravi nosilac 
izrade (Zavod za planiranje razvoja 
KS-a ili ovlašteno pravno lice) ugrađu-
je prihvaćene izmjene u tekstualnom 
i grafičkom dijelu prijedloga planskog 
dokumenta, te ga, uz odgovarajuće 
obrazloženje neprihvaćenih izmjena, 
dostavlja nosiocu pripreme. Nosilac 
pripreme (Vlada KS-a, načelnik, gra-
donačelnik) utvrđuje prijedlog plansk-
og dokumenta i kompletan materijal 
dostavlja Skupštini Kantona, odnos-
no Gradskom ili općinskom vijeću na 
razmatranje i usvajanje.

Izmjena i dopuna planskih do-
kumenata

Izmjene i dopune planskih dokume-
nata utvrđuju se u odluci o pristupan-
ju izradi izmjena i dopuna planskog 
dokumenta. Izmjena i dopuna de-
taljnog planskog dokumenta može 
se vršiti po skraćenom postupku ako 
se tom izmjenom i dopunom bitno 
ne mijenja osnovna  koncepcija toga 
planskog dokumenta, a donosi se na-
jkasnije u roku od 90 dana. Nosilac pri-
preme, po osnovu odluke o pristupan-
ju, podnosi Skupštini Kantona, odnos-
no Gradskom ili općinskom vijeću, 
prijedlog izmjene  i  dopune  plansk-
og  dokumenta  koji  čini  tekstualno 
obrazloženje s grafičkim prikazom na 
odgovarajućem broju tematskih karata 
iz planskog dokumenta za koji se pred-
laže izmjena i dopuna.

Opis procesa

Prije   pristupanja   izradi   ili   izmjeni   planskih   dokumenata Skupština Kan-
tona, Gradsko ili općinsko vijeće, zavisno od nadležnosti, donosi ODLUKU O 
PRISTUPANJU IZRADI ILI IZMJENI PLANSKIH DOKUMENATA.

Nosilac izrade predaje PREDNACRT PLANSKOG DOKUMENTA, na koji 
nosilac pripreme plana i članovi savjeta (ako je formiran) daju primjedbe, 
prijedloge i sugestije koje u formi preporuka dostavljaju nosiocu izrade koji 

ih razmatra i ugrađuje u nacrt planskog dokumenta. Ponekad u ovoj fazi budu 
uključeni potencijalni investitori, ali ne i građani. 

INTERNA / STRUČNA JAVNA RASPRAVA provodi se radi stručnog praćenja 
izrade planskog dokumenta i utvrđivanja Nacrta planskog dokumenta. 

NACRT PLANSKOG DOKUMENTA usvaja Skupština Kantona, odnosno Grads-
ko ili općinsko vijeće.  Ako ga ne usvoje, vraćaju ga nosiocu izrade s primjedba-

ma, sugestijama i rokom za doradu, nakon čega se ponavlja prethodna procedura.  
Nacrt sadrži grafički i tekstualni dio, a za potrebe rasprave na javnim skupovima i 
sjednicama Skupštine Kantona, odnosno Gradskog i općinskog vijeća, izrađuje se 
skraćeni nacrt s najvažnijim grafičkim i tekstualnim prilozima  koji su dovoljno de-
taljni i informativni. Nacrt planskog dokumenta u elektronskoj formi postavlja se 
i na web-stranici nosioca pripreme. Kada nacrt plana bude usvojen, on se stavlja 
na javni  uvid  i  javnu  raspravu  pod  uvjetima  i  u  trajanju utvrđenom u odluci o 
pristupanju izradi planskog dokumenta koja je akt koji pokreće proces planiranja.  

SHEMATSKI PRIKAZ PROCESA 
IZMJENA I DOPUNA PROSTORNO 
PLANSKE DOKUMENTACIJE

Pristupa se izradi 
ili izmjeni planskih 

dokumenata

Prednacrt plana  Interna / stručna 
javna rasprava

Nakon što se utvrdi Nacrt planskog dokumenta slijedi organizacija  javnog  
uvida  i  rasprava. JAVNA RASPRAVA kao finalni događaj tokom kojeg 

građani dobivaju na licu mjesta stručna pojašnjenja i mogu direktno uputiti ko-
mentare (prijedloge i primjedbe) predstavnicima vlasti. Vaš komentar u pisanoj 
formi možete poslati i za vrijeme trajanja JAVNOG UVIDA u periodu između 60–
90 dana, koji prethodi javnoj raspravi. 

Imajte na umu da pomoć u formulisanju primjedbi možete dobiti kod nosioca 
pripreme i nosioca izrade plana ili kod dežurnog stručnog lica na mjestu izlaganja.

PRIJEDLOG PLANA utvrđuje se na osnovu nacrta nakon provedenih faza 
javnog uvida i rasprave i na osnovu stava nosioca pripreme o primjedbama, 

sugestijama i mišljenjima na taj nacrt. Po održanom javnom uvidu i javnoj raspra-
vi nosilac izrade ugrađuje prihvaćene izmjene u tekstualnom i grafičkom dijelu 
prijedloga planskog dokumenta, te ga, uz odgovarajuće obrazloženje neprih-
vaćenih izmjena, dostavlja nosiocu pripreme. Nosilac pripreme utvrđuje prijedlog 
planskog dokumenta i kompletan materijal dostavlja Skupštini Kantona, odnos-
no Gradskom ili općinskom vijeću na razmatranje i usvajanje. Odluku o usvajanju 
plana prati odluka o njegovom provođenju u kojoj možete naći izvještaj s javne 
rasprave u kojem se nalazi i obrazloženje odbijenih i prihvaćenih komentara pris-
tiglih u toku javnog uvida i javne rasprave.

Javni uvid / 
Javna rasprava

Prijedlog planaNacrt plana  

Agenda

•	 Nosioci pripreme planskih dokumenata mogu biti:  Vlada Kantona 
(za planove koje usvaja Skupština KS-a, npr. Prostorni plan Kantona Sa-
rajevo); gradonačelnik/ca Grada Sarajeva (za planove koje su započe-
li prije donošenja Zakona o prostornom uređenju iz 2017. godine, poput 
Regulacionog plana za Kvadrant B) i općinski načelnik/ca (za planove 
koje usvaja općinsko vijeće).

•	 Nosilac izrade planskih dokumenata je Zavod za planiranje razvoja 
KS-a koji ima mogućnost da angažuje i pravno lice registrovano za takav 
vid djelatnosti (privatne firme specijalizovane za taj vid aktivnosti).

•	 Planske dokumente usvaja Skupština Kantona, odnosno Gradsko ili 
općinsko vijeće. O dokumentima se raspravlja, te se potom usvajaju u 
formi odluke glasanjem na sjednicama ili se odbacuju. Sjednice su po 
pravilu javne i možete im prisustvovati. Možete slušati izlaganje i di-
skusije vijećnika/ca, glasanje, te vršiti nadzor političkih procesa i pratiti 
da li postoje zakulisne radnje.

•	 Razlikujemo Strateške / razvojne planove koji se donose na period od 
20 godina (Prostorni plan KS-a; Prostorni plan posebnih područja KS-a; 
Urbanistički plan) te Provedbene / detaljne planove koji se donose na 
period od pet godina (Zoning plan; Regulacioni plan; Urbanistički pro-
jekat).

•	 Obratite pažnju na dužinu trajanja Javnog uvida, pošto zakon propi-
suje da trajanje uvida do 30 odnosno 60 dana u zavisnosti od nivo plana, 
Odlukom o pristupanju izradi ili izmjeni prostorno planske dokumentaci-
je definisano je tačno vrijeme trajanja uvida, a naše iskustvo nam govori 
da Nosioc pripreme planskog dokumenta često zna koristiti i kraći rok od 
30 ili 60 dana, pa je nekad moguće i da uvid traje samo 15 dana.

 Informišite se o predmetnom planu: svi usvojeni planski dokumenti su 
JAVNI i dostupni na stalni javni uvid (kod Zavoda  za  planiranje  razvoja  KS-a, 
Ministarstva prostornog uređenja, građenja i zaštite okoliša KS-a i nadležnih 
općinskih i gradskih službi) te se pokušajte uključiti u najraniju fazu izrade plansk-
og dokumenta. 

 Obavezno obratite pažnju da li je nosilac pripreme plana (Vlada Kantona, gra-
donačelnik/ca Grada Sarajeva, općinski načelnici/e) ispunio obaveze vezane za 
organizovanje javnog uvida i javne rasprave, jer u slučaju da je napravljen pro-
pust, imate osnova da tražite ponovno organizovanje prema zakonom utvrđen-
om načinu ili u slučaju da je planski dokument usvojen, a javni uvid i rasprava 
nisu urađeni prema zakonskim propisima, imate osnovu za pravno djelovanje. 
Imajte na umu da pomoć u formulisanju primjedbi možete dobiti kod nosioca 
pripreme i nosioca izrade plana ili kod dežurnog stručnog lica na mjestu izlaganja, 
te im se slobodno obratite, njihova dužnost je da vam pomognu.

 Što s tiče učešća u odlučivanju, savjetujemo da pogledate i statut općine 
u kojoj živite, sekciju Neposredno učestvovanje građana u odlučivanju, jer 
se tu nalaze mehanizmi neposrednog učestvovanja u odlučivanju o lokalnim 
poslovima iz samoupravnog djelokruga općine (infrastruktura, komunalne 
djelatnosti, urbanističko-stambena politika itd. – također navedeno u statu-
tu), što znači da u raspravu možete uputiti bilo koje pitanje/inicijativu veza-
nu za njihove nadležnosti. Neki od mehanizama su: referendum, mjesni zbor 
građana, građanska inicijativa. U prvom broju Smjernica za samoupravu 
možete naći detaljne informacije o mehanizmima: https://crvena.ba/smjer-
nice-za-samoupravu/ .

 Prisustvo na sjednicama općinskoga, Gradskog vijeća ili Skupštine Kan-
tona izrazito je bitno, a sve su otvorene za javnost. Možete slušati izlaganje i 
diskusije vijećnika/ca, glasanje, te vršiti nadzor političkog procesa i pratiti da 
li postoje zakulisne radnje. Također, prije sjednice svoje pitanje ili inicijativu 
možete uputiti preko legitimno  izabranih vijećnika i poslanika, slobodno im 
se obratite jer oni su tu zbog vas. Nažalost, građani se ne mogu direktno 
obratiti, ali možete predsjedavajućem općinskog vijeća uputiti zahtjev za 
obraćanje, s obzirom na to da je ostavljena mogućnost da se predstavni-
ci građana i udruženja građana čiji su interesi obuhvaćeni pitanjem koje je 

SAVJETI

https://crvena.ba/smjernice-za-samoupravu/
https://crvena.ba/smjernice-za-samoupravu/

stavljeno na dnevni red sjednice obrate općinskom vijeću, a vijećnici vaše 
obraćanje moraju odobriti. U slučaju da vam ne dopuste, barem znate da ih 
građani ne interesuju te vam ovo može biti dobar argument pri komunikaciji 
s medijima, te se možete obratiti svojoj MZ da uputi zahtjev za obraćanje, s 
obzirom na to da predsjednik MZ-a može da se obrati vijeću ako je na dnev-
nom redu tačka od interesa za MZ. 

NAPOMENA. Održavanje sjednica Grad Sarajevo, općine i Kanton objavljuju na 
svojim web-stranicama tri do sedam dana prije sjednice. Uvijek možete pozva-
ti i pitati kada je planirana sjednica na kojoj bi trebale biti razmatrane izmjene 
planske dokumentacije koja vas interesuje, jer svi rade po utvrđenom programu 
sjednica (uz manje izmjene, ali vam mogu dati okvirnu informaciju).

 U slučaju da niste zadovoljni načinom na koji je organizovan participativni 
događaj (javna tribina, javna rasprava, uvid i dr.), primjedbe i komentare pošaljite 
organizatoru i Ministarstvu prostornog uređenja, građenja i zaštite okoliša Kanto-
na Sarajevo.

 Javna rasprava podrazumijeva učešće javnosti bez potrebe obezbjeđivanja 
prethodne saglasnosti nekog organa uprave ili institucije.

 Obratite se Komisiji / Povjerenstvu za očuvanje nacionalnih spomenika 
– možda se na predmetnom obuhvatu nalazi nacionalni spomenik ili spomenik 
koji je na privremenoj listi. Naime, ova komisija je institucija BiH uspostavljena na 
osnovu Aneksa 8 Općega okvirnog sporazuma za mir te donosi odluke o proglašen-
ju pokretnih i nepokretnih dobara nacionalnim spomenikom. Nacionalni spome-
nici, uključujući nacionalne spomenike s Privremene liste, uživaju zaštitu u skladu 
sa Zakonom o provedbi odluka Povjerenstva za očuvanje nacionalnih spomenika i 
Krivičnim zakonom Federacije BiH, te je propisano da “svako, a posebno nadležna 
tijela Federacije, kantona i gradske i općinske službe suzdržat će se od bilo kakvih 
radnji koje mogu oštetiti nacionalne spomenike ili dovesti u pitanje njihovu zašti-
tu i rehabilitaciju“.

 Prikupljajte informacije i za svaku aktivnost (slanje dopisa, komentara, žal-
bi, obraćanje institucijama) osigurajte pisani trag koji će vam dobro poslužiti ako 
budete morali organizovati komšiluk za očuvanje nekog prostora ili parka. Pažnju 
medija možete dobiti istupanjem na javnim događajima, direktnim obraćanjem 
medijima, kreativnim akcijama (više o metodama organizovanja u Smjernicama 
za samoupravu 1). Pomoć tražite od nevladinih organizacija i komšija, stručnjaka. 
Zajedno se pripremite za javnu raspravu sa svojim sugrađanima. Snimajte javne 
rasprave, tribine, sjednice, imate puno pravo jer to spada u transparentnost i jav-
nost rada uprave. 

https://crvena.ba/smjernice-za-samoupravu/
https://crvena.ba/smjernice-za-samoupravu/

Učešće javnosti u postupcima 
izmjene i planiranja prostornih 
planova jedno je od najvažni-
jih demokratskih prava građana. 
Međutim, za razliku od drugih 
demokratskih prava, poput prava 
glasa, pri čemu se javnost medi-
jskim kampanjama svojevrsno 
educira o načinu i mjestima gla-
sanja, u BiH se učešće javnosti i 
pravo učešća u postupcima koji se 
odnose na odlučivanje o izmjena-
ma i planiranju prostorno-planske 
dokumentacije nedovoljno pred-
stavlja kao bitan set osnovnih prava 
u demokratskom društvu. Napro-
tiv, ovisno o težini političko-ekon-
omskih interesa uređivanja 
određenog prostornog plana u 
BiH, građani se nerijetko taktički 
isključuju iz ovih procesa ili im se 
učešće u procesima odlučivanja 
znatno otežava. Iako  federalni i 
kantonalni zakoni, poput Zakona 
o prostornom planiranju i korištenju 
zemljišta FBiH (član 29.) i Zakona o 
prostornom uređenju Kantona Sa-
rajevo (član 37.) jasno naglašavaju 
potrebu učešća javnosti u pos-
tupku izrade dokumenta pros-
tornog uređenja, u praksi se ove i 
druge prateće zakonske odredbe 
nepravilno primjenjuju ili se poštu-
ju samo radi forme, a ne i suštine, 

a to je stvaranje povoljnih uslova 
da građani iskažu svoje mišljenje 
i aktivno učestvuju u odlučivanju 
o načinu i formi uređenja prostora 
u kojem žive.

Ovo su najčešći oblici otežavan-
ja učešća građana u postupcima 
odlučivanja, kao i kršenje zakona:

 nepravilno ili potpuno izos-
tavljeno objavljivanje mjesta, vre-
mena i načina izlaganja planskog 
dokumenta na javni uvid;

 nepravilno objavljivanje in-
formacije o mjestu i vremenu 
održavanja  javne rasprave;

 zakazivanje javne rasprave 
u neadekvatno vrijeme i mjesto 
(npr. u toku radnog vremena);

 zakazivanje javne rasprave 
na mjestu koje je podosta udalje-
no od mjesta u kojem živi zaint-
eresovana javnost ili udaljeno od 
mjesta gdje će doći do značajnijih 
prostornih izmjena, pa je učešće 
mještana u odlučivanju naročito 
bitno;

KOJI SU NAJČEŠĆI OBLICI KRŠENJA 
ZAKONA I ŠTA SE (PRAVNO) MOŽE 
PODUZETI



31

 održavanje javne rasprave 
u prostoriji koja je neadekvatne 
veličine, pa fizički ne može primiti 
veći broj učesnika;

 nemogućnost pristupa i uvida 
u predloženi nacrt izmjene pros-
torno-planske dokumentacije;

 izostanak stručne osobe koja 
je dužna biti prisutna tokom 
javne rasprave radi pojašnjenja 
stručnih termina, kao i cjelokup-
nog tumačenja prostorno-plan-
ske dokumentacije;

 uskraćivanje prava iznošen-
ja mišljenja o nacrtu prostor-
no-planskog dokumenta u toku 
javne rasprave;

 donošenje odluke o usvajan-
ju prostornog plana bez  adek-
vatnog obrazloženja zašto nisu 
uvaženi komentari i primjedbe 
zainteresovane javnosti i sl.

Veoma je važno uzeti u obzir i 
shvatiti da za razliku od procesa 
glasanja i odabira predstavnika 
vlasti u BiH, kada se građani aktiv-
no pozivaju da ispune svoje pravo, 

a i dužnost, te daju svoj glas kako bi 
odabrali određenog kandidata kao 
svog predstavnika, tokom procesa 
odlučivanja o uređenju bilo kojeg 
nivoa prostorno-planskog doku-
menta građani moraju samos-
talno zauzeti proaktivnu ulogu 
kako bi mogli ostvariti svoje pravo 
i interese u procesu odlučivanja. To 
prvenstveno podrazumijeva:

 edukaciju o relevantnim za-
konskim odredbama, kao i opsež-
no izučavanje predstavljene 
prostorno-planske dokumentaci-
je radi pripreme za učeće u jav-
noj raspravi tokom koje građani 
mogu iznijeti svoje usmene, za-
tim pismene komentare, prim-
jedbe i sugestije;

 u slučaju nepoznavanja rele-
vantnih zakona, preporučuje se 
da se građani obrate nevladinim 
organizacijama (NVO) i udružen-
jima koja nude besplatnu pravnu 
pomoć, ili se u sklopu svojih ak-
tivnosti bave ovom problemati-
kom;

 u slučaju nemogućnosti ra-
zumijevanja prezentirane plan-
ske dokumentacije, s obzirom na 
to da ova dokumentacija često 
sadrži stručne i tehničke opise, 

savjetuje se da građani izdvo-
je dovoljno vremena kako bi se 
pobliže upoznali s nacrtom izm-
jena prostornog plana i kako bi 
zatim mogli dostaviti kvalitetne 
komentare na nacrt. 

Inače, zakonskim odredbama, 
poput člana 37. stav (10) Zakona o 
prostornom uređenju KS-a, propisa-
no je da se nacrt detaljnog plansk-
og dokumenta izlaže na “fizički 
pristupačan, tehnički i informativ-
no adekvatan način, uz prisustvo 
stručnog lica: a) u prostorijama 
općine, odnosno nosioca pripreme 
planskog dokumenta…” Među-
tim, kako bi se zaista razumjele 
sve predložene izmjene, tako da 
interpretaciju predloženih izmjena 
građani mogu dobiti iz objektivni-
jih izvora koji će predstaviti stvarno 
stanje i sve moguće posljedice po 
životni prostor zbog tih izmjena, 
preporučuje se da građani razmo-
tre i drugo tumačenje stručnjaka 
na način da zatraže pomoć direk-
tnim povezivanjem s drugim oso-
bama iz struke ili povezivanjem sa 
stručnjacima putem udruženja i 
NVO-a koji mogu ponuditi besplat-
nu pomoć. 

U cilju efikasnog učešća u postupci-
ma izmjene i planiranja prostornog 
plana neophodno je obratiti pažnju i 
pravovremeno utvrditi sljedeće:

 ko je dužan da organizuje javni 
uvid i raspravu;

 vrijeme, način,  i formu objavl-
jivanja javnog uvida i rasprave;

 mjesto, vrijeme i način izlaganja 
planskog dokumenta na javni uvid;

 način i formu učešća na javnoj 
raspravi;

 krajnji rok do kojeg se mogu po-
slati pisana mišljenja, primjedbe i 
sugestije na nacrt dokumenta;

 kojem se organu i koji je krajnji 
rok kada se može uputiti žalba na 
donesenu odluku o usvajanju pri-
jedloga planskog dokumenta;

 pravne mehanizme, odnosno 
pokretanje upravnog spora pod-
nošenjem tužbe ako tokom uprav-
nog postupka izmjene i planiranja 
prostornog plana nisu poštovani 
zakonski propisi.

 Članom 37. Zakona o prostornom 
uređenju Kantona Sarajevo regulis-
ana je bliža zakonska procedura 
javnog uvida i javne rasprave pred-
loženog planskog dokumenta; u 
stavu (2) člana ovog zakona stoji 
sljedeće: 

 “Skupština Kantona, odnosno 
Gradsko ili općinsko vijeće razma-
tra i utvrđuje nacrt planskog do-
kumenta i stavlja ga na javni uvid 
i javnu raspravu pod uvjetima i 
u trajanju utvrđenom u Odluci o 
pristupanju izradi planskog doku-
menta.” 

Dalje, stavom (4) navedenog 
člana Zakona je precizirano da se 
o mjestu, vremenu i načinu izlag-
anja planskog  dokumenta jav-
nost obavještava:

 “oglasom koji se objavljuje u 
sredstvima javnog informisan-
ja najmanje tri puta, s tim da se 
prva obavijest objavljuje osam 
dana prije početka javnog uvida, 
a druge dvije dva dana uzastopno 
neposredno pred početka javnog 
uvida.”  Stavom (6) je određeno da 
“javni uvid za planske dokumente 
iz nadležnosti Kantona ne može 
trajati kraće od 60 niti duže od 
90 dana,” dok javni uvid za plan-

ske dokumente iz nadležnosti 
Grada i općina može trajati za 
“detaljne planske dokumente do 
30 dana”.

 Iako navedene zakonske odredbe 
predstavljaju solidnu, čak i ohrabru-
juću zakonsku formu u cilju zaštite 
prava građana da učestvuju u pos-
tupcima izmjene i planiranja pros-
tornog plana, u praksi se, nažalost, 
ove odredbe zloupotrebljavaju ili 
se njihova pravno zaštitna snaga 
umanjuje. Upravo iz tih razloga 
građani  moraju biti svjesni da 
će spomenute i druge prateće za-
konske odredbe najvjerovatnije 
biti prekršene, pa u skladu s tom 
spoznajom treba da se pripreme 
za prikupljanje pisanih dokaza o 
tim prekršajima kako bi iskoristili 
druge pravne mehanizme zaštite 
svojih prava pokretanjem upravnih 
sporova. Naime, tokom učešća u 
javnim raspravama građani često 
zaborave potpisati se na spisak 
učesnika javne rasprave. Iz tog ra-
zloga u slučaju kasnijeg pokretan-
ja upravnog spora građanin koji 
nastoji oboriti odluku o usvajanju 
prijedloga planskog dokumen-
ta znatno će teže moći dokazati 
da je učestvovao u javnoj raspra-
vi kao zainteresovana stranka, 

a što je neophodno nadležnom 
sudu dokazati s obzirom na to 
da prema članu 2. Zakona o upra-
vnim sporovima (“Službene novine 
Federacije BiH”, broj 11/05) pravo 
pokretanja upravnog spora “ima 
pojedinac ili pravno lice (…) koji su 
učestvovali u upravnom postupku 
radi zaštite svojih prava ili pravnih 
interesa (zainteresovano lice)”. Dru-
gim riječima, u upravnom sporu 
građanin mora pismeno dokaza-
ti da je zaista učestvovao u javnoj 
raspravi, odnosno u upravnom 
postupku izmjene i planiranja pros-
tornog plana, kao zainteresovano 
lice. Međutim, u slučaju da ipak 
izostavi staviti potpis na spisak 
učesnika javne rasprave, građanin 
opet može dokazati da je bio zain-
teresovano lice u postupku ako 
sudu priloži primjerak pisanih 
komentara dostavljenih u zakon-
ski predviđenom roku nadležnoj 
instituciji (rok je inače isti kao i 
vremenski period cjelokupnog 
javnog uvida, gdje je krajnji rok 
15 dana od dana održane javne 
rasprave) koja je stavila nacrt 
planskog dokumenta na javni uvid.

Preporuka

 Građani kao aktivni učesnici 
u postupku odlučivanja uvijek 
treba da dostave pisane ko-
mentare upravo iz navedenog 
razloga, naročito jer ti pisani 
komentari, sugestije i mišljenja 
predstavljaju njihov pravni me-
hanizam i demokratsku snagu 
odlučivanja u ovom upravnom 
postupku.

Američko-kanadska novinarka i au-
torica Jane Jacobs još je 60-ih godina u 
knjizi The Death and Life of Great Amer-
ican Cities (Smrt i život velikih američkih 
gradova) zaključila da “gradovi imaju 
sposobnost pružiti nešto za svakoga 
jedino ako su i kada su u njihovom 
stvaranju učestvovali svi”. Pitanje koje 
logično slijedi je – kako uključiti sve? 

Otvoriti rodnu perspektivu u odno-
su na pitanja planiranja prostora znači 
postaviti pitanja za koga planiramo 
prostor, ko ga planira i kako, na osn-
ovu kojih informacija i pretpostavki 
te u čije ime i u koju svrhu? Kako bi 
grad izgledao kada bi ga planirali iz 
perspektive djevojčice, samohrane 
majke, slabo plaćenog radnika ili rad-
nice, osobe u invalidskim kolicima? O 
praktičnoj integraciji rodnih pitanja 
u urbano planiranje govori se još od 
70-ih godina. Razmišljalo se o razlika-
ma u načinu života žena i muškaraca i 
kako se njihove različite potrebe mogu 
integrisati u buduće planiranje grada. 
U samoj teoriji planiranja malo se o 
prostoru govorilo iz ženske perspek-
tive, rijetko i o specifičnim potrebama 
žena, a još rjeđe o nejednakostima 
koje svakodnevno u javnom prostoru 
iskusi neka radnica ili domaćica. Henri 
Lefebvre, jedan od najpoznatijih teo-
retičara prostora, zanemario je rodnu 

perspektivu, ali je naglasio da je (društ-
veni) prostor (društveni) proizvod, 
sugerišući da prostor pored njegove 
materijalne manifestacije čine i odnosi 
i prakse koji u njemu nastaju. Urban-
istica Dolores Hayden je 80-ih godina 
ukazala na rodne nejednakosti koje 
su upisane u dizajn javnih i privatnih 
prostora, kvartova, zajednica i kuća. 
Feminističke teoretičarke su na pros-
tor gledale kroz društvene, političke 
i ekonomske odnose moći, kao i sva-
kodnevne prakse koje se u gradovima 
uvijek nanovo produciraju i sukoblja-
vaju. 

Rodna teorija fokusirala se na bi-
narnu, podijeljenu poziciju rodova, 
pokušavajući smjestiti ovo pitanje u 
sve zakone, sektore, teorije, politike i 
prakse (mainstreaming) ne bi li tako 
integrirana ideja popravila nejednako-
sti, olabavila pozicije moći. Rodno lice 
prostora pojavilo se u gradskim poli-
tikama u nizu pozitivnih mjera, akcija 
i preporuka za donosioce odluka. Os-
novni zahtjev bio je analizirati po-
trebe žena kao korisnica prostora. 

U međuvremenu su mnogi međun-
arodni dokumenti, konvencije i konfer-
encije potcrtali pravo žena da učest-
vuju u procesima donošenja odluka, 
uključujući i odluke o upravljanju 
prostorom i danas je normativni pros-

ŠTA JE TO RODNA PERSPEKTIVA U 
PLANIRANJU PROSTORA

tor prostraniji nego ikada. Jedan od 
17 globalnih ciljeva Agende za održivi 
razvoj 2030 je i cilj 11. Održivi gradovi 
i zajednice čija bi realizacija trebala 
učiniti gradove inkluzivnim, sigurnim, 
otpornim i održivim. Evropska povel-
ja o ljudskim pravima u gradovima 
iz 2000. godine u članu 2. navodi da 
su prava koja proizlaze iz nje priznata 
svim građanima koji žive u gradovi-
ma potpisnicima, nezavisno od nji-
hove nacionalnosti, u daljnjem tekstu: 
građani gradova, te da ih garantuje 
općinska vlast, bez ikakve diskriminaci-
je povezane s porijeklom, bojom kože, 
starošću, spolom ili spolnim izborom, 
jezikom, religijom, javnim mišljenjem, 
etničkim, nacionalnim ili društvenim 
porijeklom ili imetkom. 

Bosna i Hercegovina je postala 44. 
članica Vijeća Evrope u aprilu 2002. 
godine, a već u januaru 2003. usvo-
jila Evropsku povelju o lokalnoj 
samoupravi. Povelja potiče jačanje 
učešća građana u javnom životu loka-
lne zajednice, naročito onih kategorija 
koje manje učestvuju u javnom životu 
(žene, mladi, marginalizovane grupe 
itd.). Na nivou Vijeća Evrope 2006. go-
dine donesena je Evropska povelja o 
rodnoj ravnopravnosti na lokalnom 
nivou koju je od tada usvojilo više od 
1800 gradova iz 36 zemalja prisežući 

da će zajednički raditi na stvaranju jed-
nakosti za sve. Povelju su 2012. godine 
usvojili i Grad Sarajevo i Grad Istočno 
Sarajevo.

U članu 25. Povelje u vezi s urbaniz-
mom i planiranjem zemlje potpisnice 
se obavezuju da će rukovoditi pros-
tornim, transportnim, ekonomskim 
razvojem i strateški koristiti zemljište i 
planove s ciljem da postignu potpunu 
ravnopravnost između žena i muškara-
ca. U tu svrhu potpisnice se obavezuju 
da će prilikom sastavljanja, usvajanja i 
provođenja takvih strategija i planova 
uraditi sljedeće:

 zagovarati efektivnu ravnoprav-
nost u svim aspektima života u loka-
lnoj zajednici;

 uzeti u obzir posebne potrebe 
žena i muškaraca vezane za, naprim-
jer, zapošljavanje, pristup uslugama, 
kulturni život, obrazovanje i po-
rodične obaveze, i to na osnovu rel-
evantnih lokalnih i drugih podataka, 
uključujući i rodnu procjenu/analizu 
koje je sama provela;

 usvajati visoko kvalitetna pro-
jektna rješenja koja uzimaju u obzir 
posebne potrebe žena i muškaraca.

Zakon o ravnopravnosti spolova u BiH 
iz 2003. godine nametnuo je obavezu 

donošenja Gender akcionog plana (član 
24.), koji su mnogi gradovi i općine 
donijeli i odvojili sredstva za njihovu 
izradu i provedbu predloženih mjera. 
Ipak, samo ova mjera nije dovoljna za 
uređenje uvođenja rodne perspek-
tive u domenu prostornog planiranja. 
Među prioritetnim oblastima Gender 
akcionog plana (GAP) Kantona Sara-
jevo za period 2019.–2022. nema po-
dručja koje možemo povezati s pros-
tornim planiranjem. Slična je situacija 
i s općinskim GAP-ovima čiji su ciljevi 
unapređenja ravnopravnosti spolova 
uglavnom posvećeni rješavanju prob-
lema nasilja, nejednakosti na tržištu 
rada, obrazovanju i dr.  Za nešto takvo 
bi prije svega bilo potrebno provesti 
analize i precizno odrediti koje su to 
aktivnosti koje bi trebalo provesti 
kako bi se spriječila diskriminacija u 
pristupu pravima, koristima i resur-
sima posebno za žene i djevojčice.

Primjeri i preporuke

Mnogi svjetski gradovi su, na sta-
novištu da će im rodno orijentirani 
pristup omogućiti da odgovore na 
potrebe svih, donijeli politike i mjere 
u oblasti rodne regulacije prostornog 
planiranja. Dizajnirane su posebne 
metode i alati za implementaciju rod-
nih politika u ovoj domeni uprave. U 
nastavku izdvajamo neke modele do-

bre prakse i donosimo niz preporuka o 
tome šta bi moglo biti urađeno s ciljem 
primjene rodne perspektive u prostor-
nom planiranju u Bosni i Hercegovini.

Uprava

3R metoda – zastupljenost, resursi i realnost (representation, resources 
and realia) razvijena je u Švedskoj 1990. godine za podršku implementaciji 
rodnih politika u općinama. Prvi i drugi korak zastupljenost i resursi 
analiziraju rodnu distribuciju na svim nivoima djelovanja/aktivnosti, kao 
i u svim odlukama. Nadalje, analiziraju se statistike o udjelu muškaraca 
i žena na svim nivoima vlasti te kako su resursi za određene aktivnosti 
distribuirani između ove dvije kategorije, ali i kako ih koriste. Treći 
korak, realnost nalaže kritičku analizu razloga koji su doveli do neželjene 
disproporcije u zastupljenosti i raspodjeli resursa. Na osnovu ovog okvira 
počinje proces gender mainstreaminga, kroz koji lokalne vlasti razmatraju 
i analiziraju mjere i aktivnosti, uvode nove ili adaptiraju stare mjere iz 
lokalnih politika, ali i rade preraspodjelu budžetskih sredstava.

Gender mainstreaming u urbanom razvoju je priručnik koji je razvio 
Grad Berlin (Senat za urbani razvoj); u njemu su postavljeni neki 
funkcionalni zahtjevi urbanog razvoja poput blizine zgrada u odnosu na 
javnu i privatnu prometnu infrastrukturu; dovoljan prostor između zgrada 
(kako bi se osigurala privatnost i osiguralo sunčevo svjetlo, prirodno 
svjetlo i ventilacija); izbjegavanje “slijepih fasada” (sigurnost, dizajn), te 
izbjegavanje udubljenja i izbočina koje ograničavaju vidljivost.

Predvodnik u rodno senzitivnom planiranju gradova

Grad Beč jedan je od najuspješnijih primjera rodno senzitivnih gradova. Već 
početkom 90-ih Gradsko vijeće je započelo kampanju rodno senzitivnog 
urbanog planiranja i arhitekture. Prvo su to bile manje aktivnosti poput 
izložbi o ženama koje su bitne za grad, ali i mijenjanje naziva ulica jer je 
većina nosila muška imena. Gradsko vijeće je osnovalo Žensku jedinicu u 
sklopu Direktorata za urbano planiranje, koja je odgovorna za provođenje 
rodnih politika i praćenje njihove implementacije. Potom su započeli  
aktivnosti koje se odnose na redizajn gradskih parkova. U mračnim ulicama 
i parkovima uvedeno je dodatno osvjetljenje radi sigurnosti žena tokom 
noći. Jasnije su strukturirane i mreže pješačkih staza. Izrađen je i priručnik 
za gender mainstreaming u urbanom planiranju i urbanom razvoju. Rodni 
eksperti su zaposleni na svim nivoima vlasti i u svim službama, rodna 
perspektiva je integrirana u sve strategije i planove, javni prostori su 
dizajnirani tako da odgovaraju potrebama svih stanovnika; prošireni su i 
trotoari kako bi njima nesmetano mogli prolaziti i stari i roditelji s djecom, 
redizajnirani su i ulični prelazi, a prednost je data pješacima. 

Organizacije

Feministička organizacija arhitektica i urbanistica Collectiuu Punt 6, sa 
sjedištem u Barceloni u Španiji, kreirala je participativne alate kojima se 
žene mogu jednostavnije uključiti u urbano planiranje, i to u svim fazama 
planiranja, od istraživanja do evaluacije dosadašnjih politika. Alati koriste 
feminističke participativne metode za povećanje učešća žena u urbanom 
planiranju. Koristeći ove alate, planiranje postaje sveobuhvatnije ne samo 
žena u njihovoj raznolikosti već i djece, mladih, starijih osoba, kao i ljudi 
različite rase, etničke pripadnosti, prihoda, seksualnog i rodnog identiteta 
i kapaciteta.

Saradnja – uprava, stručnjaci, NVO-i i građani i građanke

U švedskom gradu Umeå proveden je niz aktivnosti u saradnji općine, 
NVO-a i sugrađana. Zajednički vode projekat The gendered landscape 
tour (šetnje koje ukazuju na rodnu dimenziju prostora i krajolika) u sklopu 
kojega organizuju vođene autobusne ture po gradu kako bi putnicima 
ukazali na postojeće rodne nejednakosti. Praksa i koncept gendered 
landscape (rodni pejzaž) razvijena je u ovom gradu. Metoda uzima grad 
za polaznu tačku te istražuje strukture moći u gradu, čita i definiše rodne 
odnose postavljajući pitanja koja se tiču moći i odlučivanja, načina na 
koje gradimo igrališta, trgove i rekreacijske centre, te kako planiramo 
javni transport i za koga? Jedna od aktivnosti Gradske uprave je direktno 
uključivanje žena u proces planiranja grada. Tako su pri planiranju novog 
parka pozvali grupu tinejdžerki da zajedno s arhitektima dizajniraju 
park Freezone. Razvijena je i rodna mapa grada na kojoj se nalaze važna 
mjesta poput organizacija koje su aktivne na promicanju rodnih politika ili 
umjetničkih radova u javnom prostoru. Nekada mračni i opasni podvožnjak 
kojim žene nisu smjele prolaziti pretvoren je u svijetli i otvoreni prolaz u 
kojem se nalaze umjetnički radovi i audioinstalacije, te je postao jedna od 
znamenitosti grada. Sve uske, tamne i opasne ulaze i prolaze dodatno su 
otvorili i proširili, te pojačali osvjetljenje. Politike su se promijenile i što se 
tiče ravnopravnijeg korištenja javnih prostora i sportskih igrališta; sada i 
muški i ženski timovi imaju jednako vrijeme za korištenje terena; ranije nije 
bilo tako. Iskustva iz prakse su uticala i na druge javne politike, pa je rodna 
perspektiva postala važan aspekt pri njihovom planiranju i donošenju.

 Za obuhvatniju primjenu rodne perspektive u prostornom planiranju 
nužno je da postoji podrška institucija, ali i da je ovaj koncept baziran na 
saradnji javne uprave, stručnjaka, nevladinog sektora i samih korisnica 
prostora.

 Potrebno je uraditi detaljne rodne analize i statistike učinaka i posljedica 
vladinih politika, mjera i akcionih planova lokalnih zajednica, kao i rodne 
analize utrošenih i planiranih sredstava iz budžeta lokalnih zajednica.

 Potrebno je kreirati participativne alate kojima se žene mogu jednos-
tavnije uključiti u urbano planiranje, i to u svim fazama planiranja, od is-
traživanja do evaluacije dosadašnjih politika.

 Treba uspostaviti sistem aktivne komunikacije i informisanja; također us-
postaviti poziciju rukovodilaca posebno odgovornih za rad na pitanjima 
važnim za provođenje rodnih politika i praćenje njihove implementacije 
u sklopu ureda / sektora za prostorno planiranje. S obzirom na politički 
sistem BiH ova bi pozicija trebalo da postoji na različitim nivoima vlasti.

 Javna uprava mora razviti posebne metode i priručnike vezane za im-
plementaciju i praćenje rodnih politika u općinama te uključiti specifične 
potrebe žena i muškaraca u urbano planiranje i osmišljavanje pristupa 
javnim uslugama.

 Potrebno je   definisati aktivnosti koje bi lokalna samouprava mogla 
poduzeti na rodnom planiranju gradova i općina te se GAP-ovima obav-
ezati da će ih implementirati u narednom četverogodišnjem ciklusu, na 
koliko se ovaj dokument usvaja. (Kantonalni i općinski GAP-ovi ostavlja-
ju mogućnost za saradnju s drugim akterima civilnog društva kako bi se 
unaprijedilo stanje ravnopravnosti spolova tako da se mogu uključiti u 
određivanje prioriteta.) 

PREPORUKE

 Kreirati društvene prostore unutar kojih će stanovnici definisati prob-
leme u svom naselju, te će na osnovu istraživanja i uz pomoć struke i ek-
sperata za pojedine oblasti moći zajednički donositi odluke vezane za 
prostorno planiranje.

 Organizovati edukaciju o rodnim stereotipima i nasilju nad djevojčicama 
i ženama.

 Promicati nultu tolerancije na nasilje nad djevojčicama i ženama u jav-
nom prostoru, te zabraniti stereotipne i diskriminirajuće medijski sadržaje 
i poruke u javnom prostoru.

 Učiniti gradove sigurnijim za djevojčice i žene jednostavnim rješenjima 
kao što su osvjetljenje mračnih ulica, reorganizacija javnog prevoza te 
održavanje zapuštenih javnih prostora.

 Rodnu perspektivu u prostoru možemo predstaviti i simboličnim aktiv-
nostima čije organizovanje ne iziskuje značajna sredstva i vrijeme – poput 
izložbi o ženama koje su značajne za grad, mapiranjem prostora u koji-
ma su živjele i radile, mijenjam naziva ulica ili jednostavnim korištenjem 
ženskih simbola u javnom prostoru.

